
Ayah dan ibuku,
Saatdan ketika itu
Aku kehilanganmu
Rindu itu menyesakdalam igauan
Sakitnya tiada gurauan
Pedih luka tanpa darah
Merobek jiwa terasa luluh
Lemah longlai

Wahai ayah, duhai ibu,
Kehilangan itu amat menyiksa 
Terasa hambar, duka,
Hilang semangat 
Untuk berdiri gagah 
Untuk terns gigih melangkah

Namun,
Kehidupan ini telah lama ku teruskan 
Masa mungkin mengubat lara 
Namun parutnya masih terasa pedih 
Hati ada waktunya masih menangis

Ayah dan ibu,
Sekalung doaku untuk kalian,
Saban hari saban zaman
Usai solat menghadap Tuhan
Ya Allah, kasihanilah ayah dan ibuku
Bagaimana mereka mengasihi aku
Ketika aku masih bayi
Dan ampuni dosa-dosa kami, Ya Allah
Agar kami bersatu kembali di syurga Firdausi.

